Cá bhfuil tú i do chónaí?
Bailte na hÉireann (A)
 
1. Féach ar ainmneacha na n-áiteanna thíos.

	i mBaile Átha Cliath               i nGaillimh                            i bhFionnghlas
i gCorcaigh                            i mBré                                   i Ros Muc
i dTír Eoghain                        i nGaoth Dobhair                  i nGleann Cholm Cille 
i bPort Laoise                        i gConamara                         i mBéal Feirste 
in Inis                                     i mBaile an Fheirtéaraigh     i nDún Chaoin
i bPort Láirge                         in Acaill                                 i gCúil Aodha
i mBaile Bhúirne                    in Ard Mhacha                      i bhFear Manach
i nDoire                                  i dTrá Lí                                i Luimneach


An féidir leat iad a chur isteach i rannóga difriúla?
	Rannóg 1
	i gCorcaigh 
i gCúil Aodha 
i gConamara
	Cuirtear g roimh c

Cá bhfuil tú i do chónaí? 
Contaetha (A) 
[image: http://www.logainm.ie/Furniture/map.gif]
Tá liosta de chontaetha difriúla agat thíos. Scríobh na contaetha amach i gceart le i rompu. Mar shampla: i gCiarraí.
Ansin, beidh ort iad a léamh amach gan i rompu (mar shampla: Ciarraí) do do pháirtnéir agus beidh airsean na contaetha a scríobh sna spásanna cuí ar a bhileogsa. 
Ciarraí		i ________________________		
Gaillimh		i ________________________
Tiobraid Árann	i ________________________
Uíbh Fhailí		in ________________________
Dún na nGall		i ________________________
Luimneach		i ________________________
Baile Átha Cliath	i ________________________

Anois, léifidh do pháirtnéir na contaetha atá ar a bhileogsa amach agus beidh ortsa iad a scríobh sna spásanna cuí. 
i d___________________________
i bh__________________________
in ___________________________
i n___________________________
i g___________________________
i b___________________________
i ____________________________
Cá bhfuil tú i do chónaí?
Contaetha (B)
[image: http://www.logainm.ie/Furniture/map.gif]
Tá liosta de chontaetha difriúla agat thíos. Scríobh na contaetha amach i gceart le i rompu. Mar shampla: i gCorcaigh.
Ansin, beidh ort iad a léamh amach gan i rompu (mar shampla: Corcaigh) do do pháirtnéir agus beidh airsean na contaetha a scríobh sna spásanna cuí ar a bhileogsa. 
Corcaigh		i ________________________
Port Láirge		i ________________________
Doire			i ________________________
Tír Eoghain		i ________________________
Aontroim		in _______________________
Loch Gorman	i ________________________
Fear Manach		i ________________________

Anois, léifidh do pháirtnéir na contaetha atá ar a bhileogsa amach agus beidh ortsa iad a scríobh sna spásanna cuí. 
i d___________________________
i n___________________________
in ___________________________
i n___________________________
i g___________________________
i m___________________________
i ___________________________
Cá bhfuil tú i do chónaí?
Bailte na hÉireann (B)
[image: ]
Cá bhfuil tú i do chónaí?
Sa/san agus i/in

Beidh tú ag rá go bhfuil tú i do chónaí sna háiteanna ar an liosta thíos. Cuir an cheist: Cá bhfuil tú i do chónaí? ar an duine in aice leat. Beidh ar do pháirtnéir áit a roghnú. Ansin cuirfidh do pháirtnéir an cheist chéanna ortsa. Roghnóidh tú áit. Leanfaidh an ghníomhaíocht ar aghaidh sa tslí seo. Ná déan dearmad ar na rialacha a bhaineann le sa/san agus i/in. 

Páras
Bostún
An Clár
An Iodáil
Áth Luain
Fear Manach
Ceanada
Tobar Phádraig
An Ráithín
Baile Átha an Rí
An Ráth Mhór

Cá bhfuil tú i do chónaí?
Sa/san agus i/in

Beidh tú ag rá go bhfuil tú i do chónaí sna háiteanna ar an liosta thíos. Cuir an cheist: Cá bhfuil tú i do chónaí? ar an duine in aice leat. Beidh ar do pháirtnéir áit a roghnú. Ansin cuirfidh do pháirtnéir an cheist chéanna ortsa. Roghnóidh tú áit. Leanfaidh an ghníomhaíocht ar aghaidh sa tslí seo. Ná déan dearmad ar na rialacha a bhaineann le sa/san agus i/in. 


Páras
Bostún
An Clár
An Iodáil
Áth Luain
Fear Manach
Ceanada
Tobar Phádraig
An Ráithín
Baile Átha an Rí
An Ráth Mhór
Cá bhfuil tú i do chónaí, a chara?

Siúil timpeall an ranga agus labhair le seisear eile sa rang. Líon isteach an ghreille seo a leanas trí cheisteanna a chur ar na daoine eile. Cad iad na ceisteanna a bheidh uait?

	Ainm
	Náisiúntacht:

Is _____________ é/í
	Áit chónaithe:

Tá sé/sí ina c(h)ónaí i _______

	


	
	

	


	
	

	


	
	

	


	
	

	


	
	

	


	
	









Cá bhfuil tú i do chónaí?
Cad as duit?
Don mhúinteoir:
Déan cóip den bhileog seo agus gearr amach na pictiúir. Déan cinnte go bhfuil pictiúr agat do gach duine sa rang.

Steve (Londain/Corcaigh)

Pierre (Páras/Gaillimh)

Michelle (Sydney/Béal Feirste)

Pablo (Barcelona/Trá Lí)


	
[image: ]Salvadore (Pisa/Baile Átha Cliath)

Yu Ming (Beijing/Maigh Eo)

Monika (Beirlín/Áth Luain)

Pamela (Meiriceá/Doire)

Laura (Moscó/Cill Dara)

Tom (Ceanada/Sligeach)



Treoracha don mhúinteoir
Cá bhfuil tú i do chónaí?					         Labhairt

Le múineadh
Ag fiafraí de dhuine cá bhfuil sé ina chónaí agus an cheist sin a fhreagairt.
Moltaí
1. Scríobh an méid seo thíos ar an gclár, ar thréshoilseán, nó oscail an taispeántas PowerPoint Gníomhaíochtaí Labhartha ar an sleamhnán Cá bhfuil tú i do chónaí?

Galway: I live in Galway. Gaillimh: Tá mé i mo chónaí i nGaillimh. 
Dublin: I live in Dublin. Baile Átha Cliath: Tá mé i mo chónaí i mBaile Átha Cliath. 

· Bí cinnte go dtuigeann na foghlaimeoirí an difear idir táim agus tá mé, ach múin leagan amháin dóibh agus cloigh leis an gceann sin le linn an chursa.

· Léigh tríd an sleamhnán leis na foghlaimeoirí. Iarr orthu gach rud a rá i do dhiaidh. Má tá ceisteanna acu faoin urú ag an bpointe seo mínigh dóibh go gclúdófar é níos déanaí sa rang.

· Múin an cheist: Cá bhfuil tú i do chónaí? Iarr orthu go léir an freagra céanna a thabhairt duit ar an gcéad dul síos: Táim/Tá mé i mo chónaí i nGaillimh. Cuir an cheist ar an rang iomlán agus iarr orthu freagra a thabhairt duit mar ghrúpa.

· Ansin, cuir an cheist ar fhoghlaimeoir aonair. Nuair a fhaigheann tú an freagra Táim i mo chónaí i nGaillimh iarr air an cheist a chur ar an duine atá in aice leis. Nuair a fhreagraíonn an duine sin an cheist beidh air an cheist a chur ar an duine atá in aice leisean agus rachaidh sé timpeall an ranga mar sin, go dtí go mbíonn an deis ag gach duine an cheist a chur agus a fhreagairt. 

· De ghnáth, bíonn deacrachtaí ag na foghlaimeoirí an cheist seo a thabhairt leo. Ná bí buartha ag an bpointe seo mar tá go leor gníomhaíochtaí bunaithe ar an struchtúr seo fós le teacht sa Topaic.

2. Iarr ar an rang féachaint ar an dá shampla thuas arís. 

· Dírigh a n-aird ar an sleamhnán Cá bhfuil tú i do chónaí? sa taispeántas PowerPoint Gníomhaíochtaí Labhartha arís. Cuir ceist orthu: Cén chaoi a bhfuil an Ghaeilge agus an Béarla difriúil? Cad a thugann siad faoi deara? 

· Mínigh dóibh go leanann urú an réamhfhocal i nuair a thosaíonn an focal le consain áirithe agus go n-athraítear i go in nuair a thosaíonn ainmfhocal le guta. 

· Taispeáin na samplaí ar an sleamhnán Cá bhfuil tú i do chónaí? ar lean sa taispeántas PowerPoint Gníomhaíochtaí Labhartha. Iarr ar na foghlaimeoirí na samplaí a rá i do dhiaidh. Cuir béim ar fhuaimniú an uraithe.

· Taispeáin an sleamhnán An t-urú dóibh. Mínigh an tslí ina n-oibríonn an ghreille dóibh. Abair leo gur foinse tacaíochta í an ghreille seo don chéad ghníomhaíocht eile a bheidh le déanamh acu.

· Tabhair cóip den bhileog Cá bhfuil tú i do chónaí? - Bailte na hÉireann (A) dóibh agus iarr orthu féachaint ar na samplaí atá sa bhosca ar an mbileog agus iarracht a dhéanamh na hathruithe a tharlaíonn i ndiaidh i a oibriú amach. Abair leo iarracht a dhéanamh rannóga éagsúla a aimsiú. Tá sampla déanta le cabhrú leo. 

· Fad is atá an tasc seo idir lámha acu, téigh timpeall an ranga ag cabhrú leo agus ag freagairt aon cheisteanna. 

· Nuair a bheidh siad críochnaithe, ceartaigh an ghníomhaíocht agus déan cinnte go dtuigeann siad an méid seo a leanas: go n-úsáidtear i roimh ainmfhocal agus go leanann urú é agus go n-úsáidtear in roimh ghuta - in Acaill, in Inis. 

· Ansin, cuir na foghlaimeoirí i mbeirteanna. Scaip an bhileog Cá bhfuil tú i do chónaí? – Contaetha (A) ar fhoghlaimeoir amháin (Duine A) i ngach grúpa agus Cá bhfuil tú i do chónaí? - Contaetha (B) ar an bhfoghlaimeoir eile (Duine B). 

· Mínigh na treoracha dóibh. 

· Ar dtús, beidh orthu na contaetha ar a mbileoga féin a athscríobh le i rompu. Ansin, léifidh Duine A a chontaetha amach gan i rompu agus beidh ar Dhuine B na contaetha a scríobh san áit chuí ar a bhileog. Nuair a bheidh sé déanta acu léifidh Duine B a chontaetha féin amach gan i rompu agus beidh ar Dhuine A na contaetha a scríobh san áit chuí ar a bhileogsa. Ceartóidh siad an ghníomhaíocht seo le chéile. 

· Téigh timpeall an ranga ag cabhrú leo. Ceartaigh na deacrachtaí a thagann chun cinn ar an spota nó déan nóta d’aon deacracht a thagann chun cinn agus mínigh é don rang ar fad. 

3. Tabhair cóip den bhileog Cá bhfuil tú i do chónaí? - Bailte na hÉireann (B) do gach duine sa rang. Is féidir cleachtadh breise a dhéanamh ar an urú leis an ngníomhaíocht seo. 

· Déan ainmneacha na mbailte ar an léarscáil a chleachtadh leis an rang. Ansin déan athrá ar i mBaile Átha Cliath, i gCorcaigh srl agus na logainmneacha eile ar an léarscáil. Bí cúramach áfach, tá Tuaim lirtithe mícheart! Cuir an méid sin in iúl do na foghlaimeoirí. 

· Tabhair an logainm Gaeilge do na foghlaimeoirí den bhaile a bhfuil siad ina gcónaí ann faoi láthair, mar shampla, Trá Lí, Leitir Ceanainn, An Gort, An Spidéal. 

· Má thagann an t-alt chun cinn i measc na logainmneacha taispeáin an sleamhnán Aimsigh na difríochtaí ón taispeántas PowerPoint Gníomhaíochtaí Labhartha. 

· Téigh tríd na samplaí ceann ar cheann. Nuair a bheidh na samplaí nochta agat, lig do na foghlaimeoirí féachaint orthu ar feadh cúpla soicind. Ansin, iarr orthu na difríochtaí a thugann siad faoi deara a rá leat. 

· Mínigh go gcuirtear sa(n) roimh ainm bailte/tíortha nuair is cuid d’ainm an bhaile an t-alt, mar shampla: 
an Daingean  	sa Daingean 
an Astráil  	san Astráil
an Tochar 	sa Tochar 
an Fhrainc 	sa Fhrainc 
· Taispeáin an sleamhnán i/in sa/san ón taispeántas PowerPoint Gníomhaíochtaí Labhartha do na foghlaimeoirí. 
· Nocht na logainmneacha ceann ar cheann. Iarr ar na foghlaimeoirí a rá an úsáidtear i/in nó sa/san leis na logainmneacha éagsúla. 
· Tabhair cóip den bhileog Cá bhfuil tú i do chónaí? - Sa/san agus i/in do gach foghlaimeoir. Inis dóibh go bhfuil liosta de logainmneacha éagsúla ar an mbileog. Cuir i mbeirteanna iad. 
· Iarr orthu an cheist Cá bhfuil tú i do chónaí? a chur ar a chéile. Mínigh dóibh go mbeidh orthu ceann de na logainmneacha atá ar an liosta seo a úsáid mar fhreagraí. Iarr orthu aird a dhíriú ar i/in agus sa/san. 
· Fad is atá siad i mbun na gníomhaíochta, téigh timpeall an ranga ag tabhairt tacaíochta dóibh más gá, agus ceartaigh aon bhotúin a thugann tú faoi deara.
4. Téigh siar ar conas an áit a bhfuil siad ina gcónaí ann a chur in iúl.

· Ansin, taispeáin dóibh conas an áit a bhfuil daoine eile ina gcónaí ann a chur in iúl.. Dírigh ar an uimhir uatha amháin ag an bpointe seo.
Tá mé i mo chónaí 
Tá tú i do chónaí 
Tá sé ina chónaí 
Tá sí ina cónaí 
· Oscail an sleamhnán Cá bhfuil tú i do chónaí? - Le h nó gan h? sa taispeántas PowerPoint Gníomhaíochtaí Labhartha. 
· Iarr ar an rang conas a déarfá: I live. Nuair a fhaigheann tú an freagra, nocht an freagra ar an sleamhnán. Iarr ar an rang conas a déarfá: you live. Nuair a fhaigheann tú an freagra, nocht an freagra ar an sleamhnán. Iarr ar an rang conas a déarfá: he lives. Nuair a fhaigheann tú an freagra, nocht an freagra ar an sleamhnán. Iarr ar an rang conas a déarfá: she lives. Nuair a fhaigheann tú an freagra, nocht an freagra ar an sleamhnán. 
· Ansin, dírigh a n-aird ar an gcéad phictiúr ar an sleamhnán, Michael D. Higgins. Cuir an cheist ar an rang an úsáidtear ina chónaí nó ina cónaí agus tú ag déanamh tagartha dó. Taispeáin an freagra ceart dóibh nuair a fhaigheann tú an freagra ceart uathu. 
· Lean an nós seo leis na pictiúir eile. Mínigh dóibh cé hiad na daoine sna pictiúir. 
· Ansin, scaip an bhileog Cá bhfuil tú i do chónaí, a chara? ar an rang. Léigh tríd na treoracha leo. Mínigh dóibh go mbeidh siad ag siúl timpeall an ranga don tasc seo. Beidh orthu labhairt le seisear eile sa rang agus an ghreille a líonadh isteach, bunaithe ar na freagraí a fhaigheann siad. Lig dóibh féachaint ar an ngreille ar feadh cúpla soicind agus ansin iarr orthu na ceisteanna a bheidh in úsáid acu chun an tasc a chur i gcrích a bhreacadh síos. 
· Nuair atá siad réidh agus nuair a thuigeann siad conas an ghreille a líonadh isteach i gceart, lig dóibh siúl timpeall an ranga ag bailiú an eolais. Téigh timpeall an ranga ag éisteacht leo. Ceartaigh aon bhotúin a thugann tú faoi deara. 
· Nuair atá an ghreille líonta isteach acu cuir i mbeirteanna iad. Iarr orthu an t-eolas a bhailigh siad a roinnt lena bpáirtnéirí, mar shampla: Maria – is Spáinneach í. Tá sí ina cónaí i bPáras. Téigh timpeall an ranga ag éisteacht leo. Ceartaigh aon bhotúin a thugann tú faoi deara. 
5. Déan cóip den bhileog Cá bhfuil tú i do chónaí? - Cad as duit? agus gearr amach na pictiúir. Déan cinnte go bhfuil pictiúr agat do gach duine sa rang. Déan dhá ghrúpa as an rang más gá.

· Téigh ó dhuine go duine agus tabhair ceann de na pictiúir do gach foghlaimeoir. 

· Iarr ar an bhfoghlaimeoir a ligean air féin gurb eisean an duine sa ghrianghraf. 

· Scríobh an sampla thíos ar an gclár nó taispeáin an sleamhnán Cad as dom? sa taispeántas PowerPoint Gníomhaíochtaí Labhartha don rang agus iarr ar an bhfoghlaimeoir an sampla a leanúint agus iad ag déanamh na gníomhaíochta: 
Pierre (Páras / Gaillimh) 
Pierre is ainm dom / Pierre an t-ainm atá orm. 
Is as Páras mé ach tá mé i mó chónaí i nGaillimh anois. 
· Beidh orthu dul timpeall an ranga á gcur féin in aithne do na daoine eile sa rang ar nós gurb iad an duine atá sa phictiúr acu. 
· Siúil timpeall ina measc fad is atá an ghníomhaíocht seo idir lámha acu. Éist go géar leo. Má thugann tú aon deacracht faoi deara, ceartaigh é nó déan nóta de agus téigh siar ar an bpointe sin leis an rang. 
Moltar na gníomhaíochtaí a nascadh leis an mbileog Cá bhfuil sé sin? (Labhairt) nó le Cá bhfuil tú i do chónaí agus i agus in sna gníomhaíochtaí Banc Teanga.

